
					এই পাতাটির মুদ্রণ সংশোধন করা প্রয়োজন। 
bዖ8 সোক্রেটস [ जूमिका
অপেক্ষা হীন, গ্ৰীক জাতির ইহা একটা বদ্ধমূল সংস্কার ছিল ; প্লেটাে, আরিষ্টটলের মত মহামনস্বী দার্শনিকেরাও এই সংস্কারের উৰ্দ্ধে উঠিতে পারেন নাই। গ্ৰীক সাহিত্যে সর্বপ্রথম হীসিয়ডের “দেবকুল” নামক কাব্যে আমরা নারীজাতির নিন্দা দেখিতে পাই। “রমণীগণ বিশ্বদত্ত (Pandora) হইতে উদ্ভূত; এই বংশ ও জাতি পুরুষদিগের পক্ষে সাংঘাতিক ; ইহারা অশেষ যন্ত্রণার নিদানরূপে মর্ত্য মানবকুলে বাস করিতেছে। মধুচক্ৰে অলস ও পরান্নভোজী মক্ষিকাগুলি যেমন শুধু অনিষ্ট করিতেই জানে, তেমনি বাজারাব জেয়ুস ইহাদিগকে সৃষ্টিই করিয়াছেন এইরূপে, যে ইহারা মরণশীল পুরুষগণের পক্ষে অমঙ্গলের আধার, এবং দুঃখদায়ক কৰ্ম্মে নিরত থাকাই ইহাদিগের স্বভাব।” ( ৫৯০-৬০২ পংক্তি ) । ( পাঠকগণ ইহার সহিত মনুসংহিতার নবম অধ্যায়ের ১৪—১৯ শ্লোক ও অনুশাসন পর্বের ৩৮-৪০ অধ্যায় তুলনা করিবেন। ) সে যাহা হউক, তৎকালে পূর্বোক্ত আন্দোলনের বিশেষ প্ৰয়োজন ছিল, কারণ, এই সময়ে কন্যাদিগকে মানসিক শিক্ষায় বঞ্চিত রাখিবার একটা বিষম কুফল ফলিতে আরম্ভ করিয়াছিল। সে কুফল শিক্ষিত ভদ্রলোকদিগের চিত্তে সখীসম্প্রদায়ের (hetairai) প্রভাব বিস্তার। কথাটা একটু খুলিয়া বলা আবশ্যক।
পঞ্চম পরিচ্ছেদ
সখী-সম্প্রদায়
গ্রীসে পঞ্চম শতাব্দীর প্রারম্ভে এক শ্রেণীর স্ত্রীলোক জনসমাজের দৃষ্টি আকর্ষণ করে ; ইহারা সখী (hetairai) বলিয়া আখ্যাত হইত। পারসীক আক্রমণের সময়ে করিন্থি নগরে ইহাদিগের প্রধান বসতিস্থান

		 এই পাতা শেষ সম্পাদিত হয়েছে ০৪:৫৫টার সময়, ১৮ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

